
(734025, ш. Душанбе, хиёбони Рӯдакӣ, 17)

ТАҚРИЗИ

муқарризи расмӣ ба диссертатсияи Исматуллои 
Сунъатулло дар мавзуи «Таъсири омилҳои миллию этникӣ 
ба равандҳои сиёсии Шарқи анъанавӣ (таҷрибаи 
Афғонистон)» аз рӯйи ихтисоси 23.00.02 - Ниҳодҳо, 
равандҳо ва технологияҳои сиёсй

Мавзуи «Таъсири омилҳои миллию этникӣ ба равандҳои сиёсии 

Шарқи анъанавӣ (таҷрибаи Афғонистон)», ки Исматуллои Сунъатулло 
барои дарёфти дараҷаи илмии номзади илмҳои сиёсӣ пешниҳод шудааст, 

дар масъалаи муҳимми рӯз таҳия гардида, бо шиносномаи ихтисоси 

23.00.02 - Ниҳодҳо, равандҳо ва технологияҳои сиёсӣ, ки аз рӯйи он ба 

Шӯрои диссертатсионӣ мувофиқи фармоиши Комиссияи олии 

аттестатсионии назди Президенти Ҷумҳурии Тоҷикистон аз 1-уми ноябри 

соли 2021, таҳти №311/01 ҳуқуқи қабули диссертатсияҳо барои ҳимоя 

дода шудааст, пурра мувофиқ буда, ба тамоми хусусиятҳои ва мазмуни 

ихтисоси мазкур ҷавобгӯ аст.

Масъалаи таъсирррасониҳои омилҳои миллию этникӣ ба раванди сиёсии 

кишварҳо дар ҳама мавридҳо проблемаи муҳимми таҳқиқотӣ, методологию 

идеологии таҳкимбахши сохти иҷтимоӣ мансуб мегардад. Масъалаи мазкур, 

махсусан, дар шароити ҷангзадаи Афғонистон мақом ва ҷойгоҳи хосаро 

ишғол намудааст. Зиддиятҳо ва мухолифатҳои сатҳи мухталифи қавмию 

миллӣ дар шароити Афғонистони муосир яке аз масъалаҳои мураккабтарин 

ва аҳамияти стратегидошта барои рушди ҷомеаи сиёсӣ мебошад. Аз ин ҷост, 

ки масъалаи мазкур, беш аз пеш, таваҷҷуҳи муҳаққиқон ва сиёсатмадорони 

гуногунро ба худ мекашад.

Табиист, ки намояндагони мактабҳои гуногуни илмӣ ва муҳаққиқони 

мухталиф дар бораи низоми баҳамтаъсиррасониҳои миллию этникӣ ҳамчун 



пададаи соф иҷтимоӣ ба раванди ташаккул ва инкишофи низоми сиёсии 

ҷомеа назари мухталиф доранд ва аз нигоҳи хеш ба масъала менигаранд.

Мактабҳои илмии муосир ба масъалаҳои методологии назария ва 

амалияи муносибатҳои миллӣ, мушаххас сохтани шароити пайдоиши он, 

ҷойгоҳ ва нақши он дар низоми сиёсӣ, тақсимбандӣ ва табақабандии 

андешаҳои донишмандон таваҷҷуҳи кофӣ зоҳир менамоянд. Дар айни 

замон, аксарияти таълифот оид ба ҷанбаҳои назариявию методологии 

назария ва амалияи муносибатҳои миллию этникӣ ба муаллифони хориҷӣ 

тааллуқ дошта, дар доираи манфиат ва воқеияти давлатҳои минтақаҳои 

дигари олам таълиф гардидаанд. Олимони Афғонистон низ кӯшишҳои зиёде 

ба харҷ медиҳанд, ки ба масъалаҳои пайдоиш ва рушди назария ва 

амалияи масъалаи миллию этникӣ ва низоми давлатдорӣ ба қадри кофӣ 

таваҷҷуҳ намоянд. Аз ҷумла, масъалаҳои таҳаввулоти низомҳои сиёсии 

Афғонистон ҷойгоҳи муҳимро ишғол мекунанд. Аммо аксарияти 

таҳқиқоти коршиносони Афғонистон бештар самтгирии ҳизбӣ дошта, 

манфиатҳои қавмӣ ва қабилавии ҷомеаи Афғонистонро пайгирӣ 

менамоянд ва чандон ба масъалаҳои умумии инкишофи кишвар дахл 

наменамоянд. Аз ин ҷост, ки пайдо намудан ва нишон додани роҳу воситаҳо 

ва низоми ҳалли муқовиматҳои қавмию қабилавӣ аҳамияти муҳимро касб 

менамояд. Аз ин хотир, диссертант мақсад гузоштааст, ки на танҳо тавсифи 

пурраи баҳамалоқамандиҳо ва баҳамтаъсиррасониҳои миллию этникиро 

пайдо намояд, балки ҷойгоҳи онро дар таҳкими инкишофи мутаносиби 

Афғонистон муқаррар намояд.

Бояд қайд кард, ки хусусияти фарқкунандаи ҷомеаи Афғонистон 

дар тӯли асрҳо рушди махсус ва автономии гурӯҳҳои қавмии маҳаллӣ 

буд, на «омезиш»-и онҳо. Чунин зуҳурот дар ҷомеаи Афғонистон ба 

мустақилияти минтақаҳо, гурӯҳҳои этникӣ ва ба роҳ мондани низоми 

хосаи муносибатҳои гуногуни вобастагии гурӯҳҳои қавмӣ саҳм 

гузоштааст. Дар бештар ҳолатҳо, ба таври барҷаста муносибатҳои миллию 

этникии паштунҳо ва мардуми ғайри паштун аз худ дарак медиҳад. Рисолаи 

пешниҳоднамудаи Исматуллои Сунъатулло низ дар сатҳи чунин 

муносибатҳо кӯшиши гузориш ва ҳалли вазифаҳои таҳқиқотиро ба миён 

овардааст.

Навгонии илмии таҳқиқот, пеш аз ҳама, дар гузориши масъала 

зоҳир мегардад. Дар он ифода меёбад, ки масъалаи таъсири омилҳои 

миллию этникӣ ба равандҳои сиёсии кишварҳои Шарқи анъанавӣ дар 

мисоли Афғонистон бори аввал дар илмҳои сиёсии ватанй ба таври 

махсус мавриди таҳқиқ қарор гирифтаанд.

Рисолаи илмии Исматуллои Сунъатулло аз муқаддима, тавсифи 

умумии таҳқиқот, се боб, ки дар маҷмуъ аз нуҳ зербоб иборат аст, хулоса, 

тавсияҳо барои истифодаи амалии натиҷаҳо, рӯйхати адабиёт ва 

интишороти муаллиф доир ба мавзуи таҳқиқотӣ иборат аст.

Диссертант дар муқаддима мубрамияти мавзуи таҳқиқот ва дараҷаи 

омӯзиши мавзуро асоснок намуда, муҳииммият ва рӯзмарагии онро барои 

ҷомеаи Афғонистон ва кишварҳои ҳамтои он нишон медиҳад. Дар бахши 

тавсифи умумии таҳқиқот дар хусуси объект, предмет, мақсади асосӣ ва 

вазифаҳои таҳқиқот, асосҳои назариявию методологии таҳқиқот, 

навгонии илмиии таҳқиқот, ҳолатҳои ба ҳимоя пешниҳодшаванда ва 

ғайра ибрози назар гардидааст.

Дар боби аввали рисола Исматуллои Сунъатулло ҷанбаҳои 

назариявию методологии таҳлили вазъи таърихию этникии Афғонистон, 

нақши ҳизбу ҳаракатҳои сиёсӣ дар танзими масъалаҳои миллию этникӣ 

ва моҳияти қавмии ҳаракатҳои сиёсии муосири Афғонистонро дар 

мисоли ҷунбиши «Толибон» нишон додааст ва масъалаҳои мазкурро то 

ҳадди имкон тавсиф ва хулосагириҳо намудааст. Проблемаҳоро бо ба инобат 

гирифтани ҳолати таърихию воқеии онҳо ва бо ба инобат гирифтани 

хусусиятҳои инкишофи онҳо дар шароити муосир таҳлил намудааст. 

Ҳамчунин, дар ин қисмати диссертатсия, муаллиф доир ба таърихи 

пайдоиши зиддиятҳо ва мухолифатҳои миллию этникӣ дар Афғонистон 

андешаронӣ намудааст. Муаллиф тарзи муносибати гуногун ва методҳои 

мухталифро оид ба назария ва таҳқиқу таҳлили масъалаҳои миллию 

этникӣ истифода намуда, айният ва фарқияти онҳоро доир ба фаҳми 

дурусту воқеии ҳодисаҳо тавсиф намудааст.

Дар боби дуюми кори диссертатсионӣ Исматуллои Сунъатулло ба 

таҳлили таҷрибаи ҷаҳонии демократияи федеративӣ ва дарки он дар 

Афғонистон, воқеияти этникӣ - қавмӣ ва таъсири он ба низоми сиёсии 

кишвар, инчунин андешаи федераликунонии Афғонистон аз мавқеи 

кишварҳои манфиатдор таваҷҷуҳи хоса зоҳир намудааст. Ӯ масъалаи 

федераликунонии Афғонистонро яке аз восита ва роҳҳои аз муқовиматҳо, аз 

ҷумла муқовиматҳои қавмию қабилавӣ ва миллию этникӣ раҳоӣ ёфтани 

кишвар муаррифӣ менамояд.

Муаллиф масъалаҳои сиёсати мусолиҳаи миллӣ, мақоми сарқонун ва 

парламент дар таҳкими низоми давлатдорӣ, гуногунандешӣ ва ҳизбҳои 

сиёсӣ, вазъи миллӣ - этникии кишвар, ташаккули ҳизбу ҳаракатҳои чап 

ва рост, низоми сиёсии муосири Афғонистон, равандҳои эҳтимолии 

рушди баъдии давлат, сохтори конститутсионӣ, роҳу воситаҳои таъмини 

вахдати миллӣ дар шароити давлати гуногунмиллатро таҳқиқ 

намудааст. Инчунин, масъалаҳои рушди давлатдории миллии 

Афғонистон, таносуби қавмии ин кишвар, нақши омилҳои миллӣ, динӣ 

ва қавмӣ дар раванди ташаккули давлати муосири Афғонистон, сохтори 

федеративиро дар шароити кишвар бевосита тахдил намудааст.

Дар боби сеюми кори диссертатсионӣ Исматуллои Сунъатулло 

масъалаҳо ва дурнамои танзими муносибатҳои миллию этникӣ дар 

Афғонистонро мавриди таҳқиқ ва хулосабарорӣ қарор додааст. 

Муаллиф нақши тоҷикон дар равандҳои сиёсию этникии Афғонистонро 

хуб арзёбӣ намуда, таъкид менамояд, ки тоҷикон дар ҳаёти сиёсии 

Афғонистон нақши арзанда доранд. Онҳо дар ҳаёти иқтисодӣ, техникӣ 

ва фарҳангии Афғонистон низ саҳми назаррас доранд ва ҳамчун актори 

муқтадири инкишофи мутаносиби кишвар баромад менамоянд.

Тоҷикони Афғонистон аз назари низомӣ ва нуфӯз бар сиёсат ва 
амнияти ин кишвар ҷойгоҳи қавӣ дошта, яке аз неруҳои асосии вазъияти 
Афғонистон мебошанд. Дар даҳсолаҳои охир ҷойгоҳи иқтисодии 
тоҷикони Афғонистон низ боло рафтааст. Онҳо дар муқоиса бо даврони 

то буҳрон бар равандҳои иқтисодии Афғонистон нуфӯзи бештар дошта, 

дар бахшҳои гуногуни ҳаёти ҷомеа нақши муҳим мебозанд. Имрӯз дар 

Кобул, Балх, Ҳирот, Қундуз, Файзобод ва дигар шаҳрҳои Афғонистон 
даҳҳо корхонаҳои бузург, марказҳои бузурги тиҷоратӣ, шабакаи савдоӣ, 

муассисаҳои иқтисодию молиявӣ, молҳои ғайриманқул, саҳмия ва 

мудирияти лоиҳаҳои калони давлатию ғайриҳукуматӣ ва ғайра ба 

намояндагони тоҷикон тааллуқ доранд. Бахше аз сармоя ва тиҷорати 
онҳо хориҷ аз Афғонистон, хусусан дар кишварҳои арабии Халиҷи Форс, 

Ҳиндустон, кишварҳои собиқи советӣ, кишварҳои европоӣ ва ғайра 

ҷойгир шуда, муваффақона рушд менамоянд.

Аммо тоҷикони Афғонистон дар баробари пешравиҳои зиёд, 

норасогиҳои зиёдеро касб намудаанд. Махсусан, онҳо дар даҳсолаҳои охир 

натавонистанд ҳамчун неруи ягонаи сиёсӣ баромад карда, дар ҳукумат ва 
ҷомеа мавқеи зарурию пешбарро пайдо намоянд. Ҳукумати 

паштутаборҳо аз чунин нобаҳангомиҳо ва зиддиятҳои дохилии тоҷикон 

истифода намуда, аз фурсати муносиб истифода намуда, бо шахсиятҳои 

алоҳидаи бонуфӯзи тоҷикон ба таври мустақим муомилаҳои сиёсӣ 
намуда, дар марҳилаҳои гуногун ба ин ё он нафари онҳо имтиёзҳо дода, 
онро аз тоҷикони дигар чудо карда, ба ҷониби худ кашида, ба ин восита 

гӯё ки «ҳузури тоҷикон дар ҳукумати марказӣ»-ро таъмин намуданд.

Масъалаи муносибати тоҷикони Афғонистон бо паштунҳо 

хусусиятҳои нав пайдо намудааст. Бинобар ин, мухолифати қавмӣ бо 
паштунҳо ва мухолифати сиёсӣ бо ҳукумати феълии мавҷуда, неруҳои 
сиёсии тоҷикони Афғонистонро хоставу нохоста, дар муқобили Ғарб ва 

ИМА низ қарор додааст. Дар айни замон, роҳбарони паштунҳо талош 
доранд, ки аз тамоми имтиёзҳои бузурги сиёсӣ, иқтисодӣ ва низомию 
амниятии он барои тақвияти ҳукумат ва нуфӯзи худ дар Афғонистон 
истифода баранд.

Муаллиф дар таҳқиқоти хеш ба мақом ва ҷойгоҳи халқиятҳои бонуфуз 

ва сершумори дигари кишвар, аз ҷумла, узбекон ва ҳазораҳо таваҷҷуҳи хоса 

зоҳир намудааст. Мақоми онҳоро дар низоми муносибатҳои ҷамъиятӣ 

муқаррар намудааст. Талошҳо ва муборизаҳои онҳоро дар раванди муосири 

сиёсии Афғонистон нишон додааст. Ӯ таваҷҷуҳи хосаро ба раванди 

муттаҳидшавӣ ва аз мавқеи ба ҳам наздик баромад намудан дар 

муносибатҳои сиёсӣ ба таври махсус нишон додааст. Пеш аз ҳама, ҳадафҳо 

ва вазифаҳои муштараки онҳо муаррифӣ намудааст.

Умуман, дар таҳқиқоти диссертатсионӣ мавқоми хосаро таҳлил ва 

хулосагириҳо аз масъалаҳо ва ҳолатҳои зерини раванди сиёсии Афғонистон 

ташкил намудаанд: раванди ташаккул ва рушди вазъи таърихӣ - этникии 

Афғонистон; нақши ҳизбу ҳаракатҳои сиёсӣ дар танзими масъалаҳои 

миллию этникӣ; моҳияти қавмии ҳаракатҳои сиёсии муосири 

Афғонистон; таҷрибаи ҷаҳонии демократияи федералӣ ва муқоисаи он 

бо воқеияти афғонистони муосир; воқеияти қавмӣ дар Афғонистон 

ҳамчун кишвари анъанавии Шарқ, таъсири омили қавмӣ ба низоми 

сиёсии кишвар; нақши тоҷикон дар равандҳои этникии Афғонистон; 

масъалаҳо ва дурнамои ҳукмронии паштунҳо дар Афғонистон бо 

дарназардошти ба вуҷуд омадани вазъияти нави миллию этникӣ; 

таҳаввули мақоми умумиятҳо ва ақаллиятҳои дигари миллию этникӣ дар 

ҳаёти сиёсии Афғонистон ва масъалаҳои дигар.

Дар хулосаи кори диссертатсионӣ натиҷаҳои ба даст овардашуда ва 

тавсияҳои муаллиф ҷой гирифтаанд, ки онҳо дар асоси таҳлили илмии 

натиҷаҳои таҳқиқоти назариявӣ ва таҷрибавӣ пешниҳод шудаанд.

Муаллиф кӯшиш намудааст, ки маълумотҳои зиёду дақикро ба таври 

васеъ истифода намояд. Сатҳи кофӣ будани ҳаҷми маводи таҳқиқотӣ, 

коркарди натиҷаҳои таҳқиқот ва ҳаҷми интишорот низ басанда буда, аз 

заҳматҳои зиёди диссертант дарак медиҳанд.

Аҳамияти амалии таҳқиқот аз он иборат аст, ки натиҷагириҳо ва 

хулосаҳои он метавонанд дар фаъолияти сохторҳои давлатӣ, навъҳо ва 

шаклҳои гуногуни ҳокимият, ҳукумат, вазорату ниҳодҳои дигар дар 

амри таҳияи сиёсати дохилӣ баҳри таъмини мусолиҳа ва вахдати миллӣ, 

таъмини сулҳу суботи ҷомеа мавриди истифода қарор бигирад.

Нуқтаҳои асосии таҳқиқот дар 3 конференсия ва семинарҳои гуногуни 

илмию амалии донишгоҳию ҷумҳуриявӣ ва байналмилалӣ аз ҷониби 

муаллиф дар шакли маъруза пешниҳод гардидаанд. Ҳамчунин, аз рӯйи 

мавзуи диссертатсия муаллиф 5 мақолаи илмӣ дар маҷаллаҳои илмии 

тақризшавандаи Комиссияи олии аттестатсионии назди Президенти 

Ҷумҳурии Тоҷикистон ба табъ расонидааст, ки дар бештари ҳолатҳо 

мазмуни рисоларо инъикос менамоянд. Теъдоди маводи чопшуда ба банди 

35-и Тартиби додани дараҷаҳои илмӣ, ки бо Қарори Ҳукумати Ҷумҳурии 

Тоҷикистон аз 30-юми июни соли 2021, таҳти №267 тасдиқ шудааст, 

мувофиқ мебошад.
Дар баробари ҷанбаҳои гуногуни мусбат, пешравиҳои мухталиф ва 

муваффақиятҳои назаррас таҳқиқоти диссертатсионӣ аз баъзе камбудиҳо 

ва норасогиҳо холӣ нест. Онҳоро ба таври зерин ифода намудан мумкин 

аст:

1. Муаллиф дар бораи масъалаҳои назариявии таъсиррасониҳои 

гуногуни омилҳои мухталифи этникӣ ба раванди сиёсии ҷомеаи мушаххас 

ибрози назар намуда, кӯшидааст, ки аз парадигмаҳои гуногуни илмӣ 

ҳамаҷониба истифода намуда, ҳолати воқеии Афғонистони муосирро 

мавриди таҳлил қарор диҳад. Аммо мушкилӣ дар мушаххас гардонидани 

тарзи муносибат аст. Яъне, диссертантро зарур аст, ки дар бораи танзими 

муносибаҳои байниқавмӣ ва байнифарҳангии миллӣ ҳамчуни низоми 

муносибатҳо мавқеъашро амиқ собит созад. Дар чунин сурат тарзи 

муносибатро ихтиёр намудан гузориши масъалаҳо ва дарёфти роҳҳои 

танзими онҳо дучори монаи ҷиддӣ намегардиданд.

2. Муаллиф ба масъалаи муносибатҳои байниҳамдигарии халқҳо ва 

қавмҳои Афғонистони муосир дар нисбати ҳокимияти сиёсӣ ибрози назар 

намуда, ҷойгоҳи умумиятҳои сершумори миллию этникии кишварро тавсиф 

намудааст. Аммо дар баъзе ҳолатҳо, шояд аз камии маводҳои таҷрибавӣ ва 

хосияти амалидошта бошад, ки мақоми онҳо баъзан хосияти сатҳиро пайдо 

намудаанд. Аз ин хотир, бештар ба маводҳои оморӣ ва таҳлилии 

муҳаққиқони дигар рӯ овардан дараҷаи эътимоднокии хулосаҳо ва тавсияҳои 

муаллифро боз ҳам қавӣ мегардониданд.

3. Муаллифи кори диссертатсионӣ метавонист, ки дар бораи мақом ва 

нақши тоҷикон ҳамчун мардуми давлатсоз, шояд дар баробари миллатҳои 

дигари Афғонистон, рушантар ва боварибахштар ибрози андеша менамуд. 

Зеро кам муаллифони бегонатаборе ҳастанд, ки ба нақши сиёсии тоҷикони 

Афғонистон баҳои объективию сазовор дода тавонанд. Рисолаи илмии 

мазкур метавонад чунин ҷойи холиро пур мегардонид.

Умуман, кори диссертатсионии муҳокимашаванда таҳқиқоти 

асоснокгардида ва анҷомёфта буда, муаллифи он ба дастоварҳои 

назаррасе ноидл гардидааст. Баъзе эродҳое, ки дар боло зикр ёфтаанд, 

наметавонанд, арзиши баланди кори илмии мазкурро гардонад.
Диссертатсияи Исматуллои Сунъатулло ба талаботи банди 31-33-и 

Тартиби додани дараҷаҳои илмӣ, ки бо Қарори Ҳукумати Ҷумҳурии 

Тоҷикистон аз 30-юми июни соли 2021, таҳти №267 тасдиқ шудааст, 

мувофиқ мебошад. Диссертатсия аз ҷониби муаллиф мустақилона 

навишта шуда, дорои мазмуни қавӣ ва мантиқи ягонаи дохилӣ мебошад. 

Натиҷаҳо, хулосаҳо ва нуктаҳои навини илмии ба ҳимоя пешниҳодшуда 

саҳми шахсии муаллифи диссертатсияро дар ҳалли масъалаи мушаххаси 

илмӣ - таҳқиқи таъсирррасониҳои омилҳои миллию этникӣ ба равандҳои 

сиёсии Афғонистони муосир нишон медиҳанд.

Хулоса, рисолаи диссертатсионии Исматуллои Сунъатулло ба 

талаботҳо оид ба корҳои диссертатсионӣ дар мавриди дарёфти дараҷаи 

илмии номзади илм мувофиқ буда, муаллифи он сазовори мушарраф 

гардидан ба дараҷаи илмии номзади илмҳои сиёсӣ аз рӯйи ихтисоси 

23.00.02 - Ниҳодҳо, равандҳо ва технологиҳояи сиёсӣ мебошад.

Муқарризи расмӣ:
Номзади илмҳои таърих, дотсенти 
кафедраи фалсафа ва фанҳои гуманитарии
Академияи идоракунии давлатии назди ч у - ,

Қодиров Д.С.Президенти Ҷумҳурии Тоҷикистон

Суроға: 734003, Ҷумҳурии Тоҷикистон, ш. Ду:
к. Саид Носир, 33

